
				এই পাতাটির মুদ্রণ সংশোধন করা প্রয়োজন। 
むや ভারতবর্ষ |
বলেন,—“বাভেরু-জাতকের বিষয় পাশ্চাত্য-দেশে প্রথমে অধ্যাপক মিনেফ প্রকাশ করেন । ঐ জাতকে বর্ণিত আছে,—হিন্দু-বণিকগণ বাভেরু দেশে অর্থাৎ প্রাচীন বাবিলন-রাজ্যে ময়ুর রপ্তানি করিতেন। জাতক-গ্রন্থের কাল-নির্দেশ-ব্যপদেশে প্রতীত হয়,—খৃষ্ট-পূৰ্ব্ব পঞ্চম ও ষষ্ঠ শতাব্দীর পূৰ্ব্বেও পারস্য-উপসাগরে এবং তৎসন্নিহিত নদ-নদীর পথে পশ্চিমভারতের বণিকগণের বাণিজ্য-ব্যপদেশে সৰ্ব্বদ৷ গতিবিধি ছিল । জাতক-গ্রন্থে যে ভাবে ঐ সকল ব্যবসা-বাণিজ্যের বিষয় লিখিত আছে, তাহা হইতে বুঝা যায়, জাতক-গ্রন্থ-রচনার পুৰ্ব্বকালেও ঐরূপ ব্যবসা-বাণিজ্যের প্রচলন ছিল । ঐ সময়ে ভারতের বাণিজ্য-বন্দরসমূহের মধ্যে সুপারক, ভারাকোচ ( ভরুকচ্ছ) প্রভূতির নাম বিশেষ প্রসিদ্ধ।’ * এক সময়ে তরুকচ্ছ হইতে সাত শত বণিক একখানি অর্ণবপোতে আরোহণ করিয়া বিদেশ-যাত্র করেন। একজন অন্ধ নাবিক সেই অর্ণবপোত পরিচালনা করিয়াছিলেন । ‘সুপারক-জাতকে’ সেই অর্ণবপোত বিপন্ন হওয়ার এবং সেই অন্ধ-নাবিকের দক্ষতার বিষয় লিখিত আছে । কয়েকজন বণিকের সহিত জনৈক রাজপুত্র চম্পানগরী হইতে সুবৰ্ণ-ভূমিতে বাণিজ্য জন্য যাত্রা করিয়াছিলেন । সমুদ্রপথে সেই অর্ণবপোত ভগ্ন হওয়ায় তাহারা বিপন্ন হন ;–“মহাজনক জাতকে এতদ্বিবরণ পরিদৃষ্ট হয়। জনৈক দানশীল ব্রাহ্মণ সুবর্ণদেশে ধনান্বেষণে যাত্র। করেন । ব্রাহ্মণ বারাণসীর অধিবাসী ছিলেন । তিনি প্রতিদিন ছয় লক্ষ মুদ্র। দান করিতেন। মধ্য-সমুদ্রপথে র্তাহার অর্ণবপোত বিধ্বস্ত হয়। পরীর। তাহদের অলৌকিক অর্ণবপোতে ব্রাহ্মণকে রক্ষণ করেন । দেশে প্রত্যাবৰ্ত্তন-কালে তিনি স্বর্ণ, রৌপ্য, মণিমাণিক্য, হীরক-জহরত প্রভূতিতে আপনার তরণী পুর্ণ করিয়া আনেন । সাস্থ্যজাতকে এই ব্রাহ্মণের বাণিজ্য-যাত্রার বিবরণ পরিবর্ণিত আছে । ‘সুসন্ধি-জাতকে প্রকাশ,—ভারতের পশ্চিমোপকূলস্থিত ভরুকচ্ছ উপকূল হইতে যাত্রা করিয়৷ বাণিজ্য-পোত-সকল ভারত-মহাসমুদ্র অতিক্রমান্তে সুবর্ণভূমিতে অর্থাৎ ব্রহ্মদেশে,লঙ্কাদ্বীপে এবং ভারত-মহাসাগরীয় দ্বীপপুঞ্জে গতিবিধি করিত। অন্যান্য জগতকের বিভিন্ন স্থানে দেখিতে পাওয়া যায়,--ভারতীয় বণিকগণ বারাণসী হইতে বাবিলন-রাজ্যে পক্ষী রপ্তানি করিতেন ; উত্তর-ভারত এবং সিন্ধুপ্রদেশ হইতে শত শত অশ্ব বাবিলন-দেশে প্রেরিত হইত। বৌদ্ধদিগের জাতক-সমূহ আলোড়ন করিলে প্রতীত হয়,—আরবে, মিশরে, ফিনিসীয়ায় এবং বাবিলনে ভারতীয় বণিকগণ বাণিজ্য-সূত্রে সৰ্ব্বদ৷ গতিবিধি করিতেন। বারাণসী, পাটলিপুত্র, সোঁবীর,
“The now well-known Baweru-Jatak, to which Prof. Minayef first drew attention, narrates that Hindu merchants exported peacocks to Baveru ..... The story indicates that the Vanias of Western India undertook trading voyages to the shores of the Persian Gulf and of its rivers in the fifth, perhaps even in the sixth century m. c. just as in our days. This trade very probably existed already in much earlier times for the Jatake contain several other stories, describing voyages to distant land and perilous adventures by sea in which the names of very ancient western ports of Surparaka-Supara and Bharukachha-Broach are occasionally
mentioned."--Prof. Buhlei, Jatak 1 II, Cambridge Edition.

				 এই পাতা শেষ সম্পাদিত হয়েছে ০৬:২৯টার সময়, ১০ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








